
Lista e shkurtesave

10.
11.
12.
13.

DHKEK - Drejtoria pér Hetime té Krimit Ekonomik dhe Korrupsionit

EULEX - Misioni i Unionit Evropian pér Sundimin e Ligjit

FIQ - Forumi pér Iniciativa Qytetare

ICITAP - Programi i Asistencés né Trajnime pér Hulumtimin e

Krimeve Ndérkombétare (International Criminal Investigative Training
Assistance Program)

KE - Komisioni Evropian

MPB - Ministria e Punéve té Brendshme

NJHRKEK - Njésité regjionale pér hetimin e krimeve ekonomike dhe
korrupsionit

OKB - Organizata e Kombeve té Bashkuara

PK - Policia e Kosovés

PSSP - Pérfaqésuesi Special i Sekretarit té Pérgjithshém té OKB

PVPE - Plani pér Veprim i Partneritetit Evropian

SHPK - Shérbimi Policor i Kosovés

UNMIK - Misioni i Kombeve té Bashkuara né Kosové

Parathénie

Ky dokument diskutimi paraget né ményré neutrale dhe objektive céshtjet kryesore
gé kané dalé nga hulumtimet tona né pesé regjione té Kosovés, pérkatésishté né:
Mitrovicé, Ferizaj, Gjilan, Pejé dhe Prizren, né lidhje me Luftimin e Krimeve

Ekonomike dhe Korrupsionit nga Policia e Kosovés.

Eshté viti i dyté me radhé qé Forumi pér Iniciativa Qytetare (FIQ) sé bashku me
gjashté organizatat partnere té projektit kané hulumtuar dhe studiuar temén né
fjalé, duke mbajtur debate publike dhe njékohésisht duke zhvilluar intervista me
zyrtarét policor pérkatés né secilén komuné. Prandaj, né kété dokument do té béhet
njé ndjekje e rezultateve dhe té priturave nga Policia e Kosovés qé nga viti i kaluar.
Ne arsyetojmé mungesén e ndonjé informacioni eventual gé lidhet direkt me punén
e Drejtorisé pér Hetimin e Krimeve Ekonomike dhe Korrupsionit - DHKEK, ngase,
megjithé kérkesén e drejtuar né Drejtoriné Qendrore té Policisé sé Kosovés, nuk na

éshté mundésuar realizimi i intervisteés.

Hyrje

Republika e Kosovés tashmé ka hyré né rrugén e saj “pakthim” drejt Bashkimit
Evropian, megjithaté sfidat qé dalin pérpara jané jo lehté té pérballueshme. Luftimi i
krimit té organizuar éshté njé ndér kriteret bazé qé Kosova duhet plotésuar né kété
rrugétim. Né kété mes, luftimi i krimeve ekonomike dhe korrupsionit zé vend tejet té

réndésishém.

Metoda e pérdorur né kété dokument diskutimi éshté ajo kualitative duke ngérthyer
né vete metodén hulumtuese vlerésuese (Evaluation Research Strategy), vend

té réndésishém zé edhe krahasimi i té gjeturave dhe rezultateve né mes dy viteve
(2010 -2011). Disa nga teknikat qé jané shfrytézuar jané intervistat e béra me
zyrtaré dhe anétaré té shoqérisé civile té pérfshiré né proceset pérkatése, debatet e
organizuara né pesé regjione té Kosovés poashtu kané shérbyer si indikator se sa
jané zbatuar veprimet e caktuara té njé politike. Pjesé e metodés ka gené edhe
monitorimi i veprimeve té institucioneve pérmes medias dhe raporteve té

ndryshme.

Ky dokument diskutimi fokusohet kryesisht né vlerésimin e zbatimit té politikave

té caktuara dhe efekti i luftimit té krimeve ekonomike né shoqéri. Gjithashtu, ngritja
e kapaciteteve tek Policia e Kosovés éshté pika kyce e shtjellimit té temés, dhe

né kété rrafsh, vlerésimi i zbatueshmeérisé sé PVPE-ve konkretisht sa

pérket hapave qé parashihej té mirreshin né luftim té késaj dukurie. Duke pasur
parasysh kompleksitetin e céshtjes, géllimi kryesor i kétij dokumenti diskutimi éshté
paragqitja e njé qasjeje logjike, pérmes vlerésimit té té gjeturave dhe dhénies sé
rekomandimeve pér pérmirésim té gjendjes aktuale né Policiné e Kosovés, dhe

inicimi i diskutimeve té hapura lidhur me temén né fjalé.

Korniza e pérgjithshme e legjislacionit dhe politikave

Policia e Kosovés éshté ndér institucionet kryesore té lidhura direkt né luftimin e
krimeve ekonomike dhe korrupsionit. Pér adresimin e késaj ¢éshtje jané paraparé
disa objektiva dhe aktivitete pér Policiné e Kosovés né kuadér té PVPE-sé. ku pika 99
e PVPE ka véné kété objektiv: pérforcimi i kapaciteteve té Njésisé (tani Drejtoria)
pér Hetime té krimeve ekonomike, financiare, dhe korrupsionit brenda Shtyllés pér
Hetime né kuadér té Policisé sé Kosovés.! Aktivitetet pérfshijné: Aprovimi i
strukturés organizative né bazé té Ligjit pér Policiné, Njésimi dhe zhvillimi i
funksioneve vendore té PK pér krimet financiare, trajnimi i stafit té Njésisé pér
Hetime Financiare, zhvillimi i bashképunimit operativi DHKEK me institucionet
tjera relevante pér luftim dhe parandalim té shpérlarjes sé parave, pajisja me
tekniké adekuate né proporcion me numrin e stafit, por edhe miratimi i ligjeve tjera

ka gené né funksion té luftimit té kétyre krimeve.

Legjislacioni né luftimin e krimeve ekonomike, financiare dhe korrupsionit ka filluar
njé fazé té re qé nga viti 2008 me zévendésimin e rregulloreve té UNMIK-ut me ligje.
Tani jané béré disa ligje si Ligji pér Administrimin e aseteve kriminale té
sekuestruara dhe konfiskuara ose ai pér shpérlarjen e parave. Ndérkohé, edhe Kodi i
Pérkohshém Penal i Kosovés e trajton kété ¢éshtje.?2 Sa ka gené UNMIK-u pérgjegjés
nuk ka pasur strategji né luftimin e krimit té organizuar dhe pas pavarésisé éshté
filluar né hartimin e politikave. Prandaj, Policia e Kosovés tani ka strategjiné dhe

planin e veprimit pér luftimin e krimit té organizuar.

1 Republika e Kosovés, Plani i Veprimit pér Partneritet Evropian (PVPE), Prishtiné 2010
2 Forumi pér Iniciativa Qytetare, Raporti: SUNDIMI I LIGJIT - kapacitetet dhe funksionimi i
institucioneve, néntor 2010

Raporti i Progresit 2011 pér Kosovén nga Komisioni Evropian ndér té tjera thekson
qé deri tani ka filluar njé transferim gradual i pérgjegjésive té Qendrés sé
Inteligjencés Financiare nga EULEX-i tek autoritetet e Kosovés. EULEX-i ka mbajtur
disa kompetenca ekzekutive.3 Korniza organizative qé ka té béjé me krimet
ekonomike, financiare dhe pastrimin e parave éshté komplekse. Njésia pér Hetime
Financiare né kuadér té Drejtorisé pér Hetimin e Krimit té Organizuar éshté
pérgjegjése vetém pér té ashtuquajturat raste té integruara (rastet financiare té
lidhura ngushté me krim té organizuar), por jo pér rastet e krimit té pavarur
financiar.* Drejtoria pér Hetime té Krimit Ekonomik dhe pér Korrupsion e Policisé
sé Kosovés (DHKEK) dhe Task-Forca e sapokrijuar pér anti-korrupsion e
mbikéqyrur nga Prokuroria Speciale (PSRK-AKTF), merret me té gjitha llojet e
krimeve financiare. DHKEK trajton krimin e rregullt financiar dhe rastet e pastrimit
té parave dhe PSRK-ACTF pérgendrohet né rastet e profilit té larté dhe rastet e

ndérlikuara.>

3 Raporti i Progresit 2011 pér Kosovén, Komunikata nga Komisioni pér Parlamentin dhe Késhillin
Evropian, Strategjia e Zgjerimit dhe Sfidat Kryesore 2011-2012, (COM (2011) 666), fq. 56
4 Raporti i Progresit 2011 pér Kosovén, Komunikata nga Komisioni pér Parlamentin dhe Késhillin
Evropian, Strategjia e Zgjerimit dhe Sfidat Kryesore 2011-2012, (COM (2011) 666), fq. 56

Té gjeturat e hulumtimit

Drejtoria pér Hetimin e Krimeve Ekonomike dhe Korrupsionit e Policisé sé€ Kosovés,
tanimé vepron me strukturé té re organizative. Centralizimi i késaj drejtorie ka
ndikuar shumé né shmangien e procedurave té gjata té raportimit dhe baza
hierarkike éshté thjeshtésuar dukshém.5 Centralizimi si ané té ndritur té medaljes
ka edhe koncentrimin e resurseve, jo vetém humane por dhe té paisjeve té
ndryshme tekniko-teknologjike, té cilat duhet té pérdoren gjaté dhe pas pérfundimit

té operacioneve té ndryshme nga kjo drejtori.

Né bazé té strukturés sé re organizative jané paraparé edhe objektiva té ndryshme
gé duhet té pérmbushen nga kjo drejtori. Plani i Veprimit pér Partneritet Evropian
cakton garté obligimet dhe objektivat qé parashikohen té pérmbushen nga DHKEK,
pér té plotésuar vakumin ligjor dhe politik né zbatimin e politikave té caktuara té
késaj drejtorie, e qé jané dhéné si parakusht pér integrimin e Kosovés né strukturat
evropiane. Megjithé qartésiné e obligimeve dhe objektivave, problematiké ende

mbetet pérmbushja e tyre.

Né krahasim me vitin e kaluar, Ligji pér Policiné éshté né njé stad mé té miré té
zbatimit. Transferimi gradual i pérgjegjésive té€ Qendrés sé Inteligjencés Financiare
nga EULEX-i tek autoritetet e Kosovés ka ndikuar né kété aspekt. Ky ligj éshté
pasuruar dhe me akte dhe rregullativa nénligjore.® Njé ndér dobésité e theksuara
éshté mosformimi i policisé gjygésore né kuadér té Policisé sé Kosovés, ku kjo ka
béré gé té duken ngecje edhe né mungesén e komentarit (dokumentit shpjegues), i
cili dokument do té shpjegonte e komentonte pjesé té caktuara té Ligjit pér Policiné,
procedurés penale, etj. Megjithaté, né pyetésorin e realizuar me NJHRKEK-té, éshté
theksuar se ekziston njé doracak shpjegues i ligjeve, por qé nuk éshté mjaft

profesional dhe i mjaftueshém pér ligjet e aplikueshme.

5 Forumi pér Iniciativa Qytetare, debate publike me temén “Luftimi i krimeve ekonomike”, té
mbajtura né pesé gendra té Kosovws: Mitrovicé, Ferizaj, Pejé, Gjilan, Prizren, shtator 2011
6 Pyetésor i realizuar me NJHRKEK, né pesé regjione té Kosovés, gusht 2011.

Strategjia pér luftimin e krimeve ekonomike rregullon kordinimin e Policisé me
institucionet tjera relevante, si: Doganat, Prokuroria, Gjykatat, etj. Shumé nga té
intervistuarit kané theksuar se ekziston bashképunim i miré me institucionet
gjegjése, por qé problematiké mbetet mosprezenca e prokuroréve né rastet e

bastisjeve nga DHKEK.

Plani i Veprimit pér Partneritet Evropian ka paraparé qé né kuadér té DHKEK-sé té
zhvillohen edhe trajnime profesionale té cilat do té shérbenin pér té ngritur
kapacitetet profesionale té késaj drejtorie. Mungesa e trajnimeve té tilla vérehet
dukshém.” Megjithé vazhdimésiné e trajnimeve, problematiké e madhe éshté largimi
i stafit nga puna, kjo gjé shton nevojén pér té pranuar pjesétaré té rinj dhe
njékohésisht pér ta nevojitet té rifillohet nga zero me trajnimet pérkatése. Né kété
stad paraqitet nevoja pér buxhet, e qé fatkeqésisht, drejtoria vérehet se ka mungesé
té dukshme té buxhetit. Ikja e personelit minon edhe ngritjen profesionale té
drejtorisé dhe njésiteve regjionale. Meqé nevoja pér personel té ri rritet, rritet
gjithashtu dhe numri i té punésuaréve jo-profesional né kété drejtori, madje ka
pasur raste qé né kété drejtori jané punésuar edhe njeréz qé kané té pérfunduar
vetém shkollimin e mesém.8 Ky defekt lidhet direkt me mungesén e njé strategjie né
Policiné e Kosovés, e cila strategji do té métonte té ruante stafin dhe njékohésisht té

mbajé nivelin e duhur profesional né kuadér té strukturés sé PK-sé.

Sa i pérket ngritjes sé kapaciteteve, né njésité regjionale pér hetim té krimeve
ekonomike dhe korrupsionit ka mungesé té dukshme jo vetém té stafit, por edhe té
pajisjeve bazé teknologjike si dylbive té natés, pajisjeve GPS, dhe mjeteve tjera té
teknologjisé informative, madje né disa regjione kéto njési nuk kané as zyre.° Deri
meé sot, NJHRKEK-té theksojné qé donacione nuk kané pasur nga Policia e Kosovés,

por vetém nga ICITAP.

7 Mungojné trajnime profesionale juridike, pér kontabilitet, pér IT dhe gjithashtu trajnime qé
lidhen direkt me krimin financiar.

8 Forumi pér Iniciativa Qytetare, Raporti: SUNDIMI I LIGJIT - kapacitetet dhe funksionimi i
institucioneve, néntor 2010

9 Pyetésor i realizuar me NJHRKEK, né pesé regjione té Kosovés, gusht 2011.

Rekomandime

Eshté nevojé emergjente krijimi i Policisé Gjyqésore né kuadér té Policisé sé
Kosovés;

Pérgatitja e komentarit (dokumentit shpjegues) éshté shumé e nevojshme,
rekomandohet gé njé gjé e tillé té pérgatitet né afat sa mé té shkurtér kohor;
Prezenca e prokuroréve né rastet e bastisjeve éshte nevojé e dukshme;
Duhet té mbahen trajnime profesionale té vazhdueshmé né 1émin e
kontabilitetit, teknologjisé informative, et;.

NJHRKEK-té duhet té kené hapésiré té mjaftueshme pér puné, dhe
njékohésisht duhet té pajisen me mjete té nevojshme, si: dylbi nate, mjete
GPS, etj;

Policia e Kosovés duhet té pérgatis strategji pér té mbajtur stafin e tanishém
né puné, sepse largimi i stafit ka kosto mjaft té larté materiale dhe
profesionale;

DHKEK duhet té hapé konkurs pér pranimin e stafit profesional, si: jurist,
kontabilist, IT, etj;

Duhet té lidhet kontraté e punés me hetuesit me afat mé té gjaté, dhe
njékohésisht nése kontrata e punés shképutet pa paralajmérim, atéheré
duhet té paguhen té gjitha shpenzimet e trajnimeve nga zyrtari qé shképuté

marrédhénien e punés;

